
ᑐᓴᕐᑎᓯᐅᑎᒃ  

ᓯᑦᑎᒻᐸᒥᒃ ᓅᕕᒻᐸᒧᑦ 2022 

 

 

ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᖅ - ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᐸᕐᓀᓂᖅ/ᐃᑯᐊᓪᓚᑌᓕᑎᑦᓯᓂᕐᒥᒃ 
ᐃᑲᔪᕐᓯᒪᓂᖅ 

ᐱᔭᑦᓴᕐᐳᖅ ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᒧᑦ ᐱᓇᓱᐊᕐᕕᖓ ᑐᓴᐅᒪᑎᑦᓯᓕᐅᒥᒋᐊᒥᒃ ᐱᒻᒪᕆᐅᒋᐊᖓᓂᒃ 
ᐅᐃᒪᓇᕐᑐᓕᕆᓂᐅᑉ ᐸᓀᓯᒪᑦᓯᐊᕆᐊᖃᕐᓂᖓᓂᒃ ᓄᓇᓕᓐᓂ ᑕᒪᑦᓱᒧᖕᖓᔪᓕᒫᓪᓗ.  ᐱᓗᐊᕐᑐᒥᒃ, ᐱᓇᓱᐊᕐᕕᒃ 
ᐱᓇᓱᐊᖃᑎᖃᓪᓚᕆᑦᑐᖅ 14-ᓂ ᓄᓇᓕᓐᓂ ᓲᖑᓯᒋᐊᓗᓪᓗᒋᑦ ᐸᕐᓀᓂᕐᒧᑦ, ᐱᓇᓱᑦᑎᑎᒍᑦ, 
ᐃᑲᔪᑎᒋᓚᖓᔭᓕᖏᓪᓗ ᖃᒥᑎᕆᔨᖏᑎᒍᑦ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᐊᐅᓚᓂᖏᓐᓄᑦ.  

 

ᐱᓇᓱᑦᑐᓂᓕᕆᓂᖅ  

ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᑐᑭᒧᐊᕐᑎᓯᔨᖓ, ᑲᒦᓪ ᓗᑳᓪᐯᓐ ᕿᑲᓛᕐᑐᖅ ᑕᕐᕿᓂᒃ ᐱᖓᓲᔪᕐᑐᓂᒃ 
ᐅᑎᓛᕐᓱᓂ ᔫᓂ 2023-ᒥ.  

 

ᕿᒥᕐᕈᔭᐅᒋᐊᓚᓯᒪᔪᖅ ᓄᓇᕕᒻᒥ ᐃᑯᐊᓪᓚᑌᓕᓂᕐᒧᑦ ᐸᕐᓀᓯᒪᒍᑎᒃ (NFSCP): ᐃᓪᓗᖁᑎᒻᒪᕇᑦ 
ᐱᓇᓱᐊᕐᑕᓂᖏᑦ ᐊᕐᕌᒍᑕᒫᕐᓯᐅᑎᒃ ᑐᓴᕐᑎᓯᐅᑎᒃ  

ᓴᓇᔭᐅᒋᐊᓪᓚᓂᖅ ᑲᔪᓯᓕᕐᑐᖅ ᑲᖏᕐᓱᔪᐊᑉ ᖃᒥᑎᕆᕕᖃᐅᑎᖓᓂ ᐱᔭᕇᒍᒫᕐᓂᐊᓱᓂ ᓅᕕᒻᐸ ᓄᖕᖑᐊᓂ.  

ᓴᓇᔨᑖᕆᔭᐅᓯᒪᔪᖅ ᓴᓇᔭᐅᒋᐊᓪᓚᓂᕐᒧᑦ ᐃᓄᒃᔪᐊᓗ ᐳᕕᕐᓂᑑᓪᓗ ᖃᒥᑎᕆᕕᒋᓐᓂ ᑐᓴᕐᑎᓯᓯᒪᓕᕆᕘᒃ ᑲᑎᕕᒃ 
ᓄᓇᓕᓕᒫᑉ ᑲᕙᒪᖓᓂᒃ ᖃᖓᐅᓛᕐᒪᖔᑦ ᓂᕆᐅᓇᖕᖏᑐᐃᓪᓗ ᑭᖑᕙᕈᑎᐅᔪᑦ ᑕᒣᓐᓄᑦ ᐱᒋᐊᒍᓐᓇᓯᕐᖃᔭᖕᖏᓇᒥᒃ 
ᐱᓇᓱᐊᕆᐊᖃᓚᖓᓚᐅᔭᒥᓂᒃ ᐅᑭᐊᖅ.  MPW-ᑯ, ᐱᖁᔭᓕᕆᔩᓪᓗ ᐊᓪᓚᕕᖓ, ᓇᐅᓕᒫᓂᒃ 
ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᐊᓪᓚᕕᖓᓗ ᐱᓇᓱᐊᖃᑕᐅᔪᑦ ᐱᓇᓱᐊᕐᑕᐅᔭᕆᐊᓕᕕᓃᑦ ᐊᖏᖃᑎᒌᒥ 
ᓇᓗᓀᕐᑕᐅᒪᔪᒥᑦ ᑕᒪᓐᓇ ᓴᓇᔭᐅᒋᐊᓪᓚᒋᐊᖃᕐᓂᖓ ᑲᔪᓯᓚᖓᑎᓪᓗᒍᑦ ᑭᖑᓯᓪᓗᐊᑌᓕᒍᓐᓇᕕᓕᒫᒥᓄᑦ.  

ᐊᑭᑭᓐᓂᐹᕐᓯᐅᑎᒃ ᐱᒋᐊᕐᑎᑕᐅᓚᐅᕐᖁᖅ ᐃᑯᐊᓪᓚᑌᓕᑎᑦᓯᓂᕐᒧᑦ ᐊᐅᓚᑦᓯᓂᕐᒧᑦ ᖃᕆᑕᐅᔮᐱᑎᒍᑦ 
ᐊᑕᐅᓯᐅᓕᒋᐊᒍᑎᐅᓂᐊᕐᑎᓗᒍ ᐊᓪᓚᑕᐅᒪᓂᖏᑦ ᐃᑯᐊᓪᓚᑐᕕᓂᓕᒫᑦ, ᑕᒪᑦᓱᒧᖕᖓᔪᓕᒫᑦ ᓄᓇᓕᓕᒫᓂ.  
ᐱᓪᓗᑯᒋᐊᓕᑎᒎᓕᖓᔪᓕᒫᑦ ᑭᖑᓪᓕᑰᓛᕐᑐᑦ ᐊᑭᑭᓐᓂᐹᕐᓯᐅᑎᑎᖑᑦ.  ᑖᓐᓇ ᖃᕆᑕᐅᔮᐱᑎᒎᕐᑐᖅ ᐱᕙᓪᓖᓛᕐᑐᖅ 
ᑐᓴᕐᑎᓯᐅᑎᐅᒋᐊᖃᓲᓂᒃ ᑭᓯᑕᐅᒪᒍᑏᓪᓗ ᐊᐅᓚᑕᐅᓂᖏᑦ ᐅᐃᒪᓇᕐᑐᒨᓕᖓᔪᓕᒫᑦᓯᐊᑦ ᑐᓴᕐᑎᓯᐅᑎᐅᓲᓕᒫᑎᒍᑦ 
ᐃᓗᓐᓈᒍᑦ ᑲᔪᓯᑦᓯᐊᓯᑐᐊᕐᐸᑦ.  

ᐅᐯᓂᐅᓚᐅᔪᖅ ᓴᓪᓗᓄᑦ ᐸᕐᓀᑕᐅᓚᐅᔪᖅ ᐆᑑᐸ 26-ᒥ ᐱᑦᔪᑎᒋᓗᒍ ᖃᒥᑎᕆᕕᖓᑕ ᓴᓇᔭᐅᒋᐊᓪᓚᒋᐊᖃᕐᓂᖓ 
ᕿᒥᕐᕈᔭᐅᒋᐊᓪᓚᓯᒪᔫᑉ NFSCP. ᐃᓱᒪᒋᔭᑦᓴᐅᔪᓕᒫᑦ ᒪᓂᔭᐅᓚᐅᔪᕗᑦ ᓄᓇᓕᐅᑉ ᑲᕙᒫᐱᖓᑕ ᑲᑎᖕᖓᔨᖏᓐᓄ 
ᓇᓗᓀᕐᓯᓂᐊᕐᒪᑕ ᓇᓪᓕᐊᓂᒃ ᐱᓇᓱᐊᕐᑕᐅᒍᑎᖃᖁᔨᒻᒪᖔᑕ, ᑐᑭᑖᕈᑎᑎᒍᑦ.  

ᐃᑯᐊᓪᓚᑌᓕᑎᑦᓯᓂᖅ  

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᑎᑦᓯᔨᕗᑦ ᐃᑯᐊᓪᓚᑌᓕᑎᑦᓯᔨᐅᑦᓱᓂ ᐳᕕᕐᓂᑐᓕᐊᓚᐅᔪᕗᖅ ᐱᓇᓱᐊᕈᓯᖓᓂ 
ᐆᑑᐸ 3 ᕿᒥᕐᕈᔭᕐᑐᓱᓂ ᐃᑯᐊᓪᓚᓯᓐᓇᓂᒃ ᐃᑯᐊᓪᓚᑐᐃᓐᓇᕆᖃᕐᓂᐊᖒᕆᔭᓂᒃ ᐃᓪᓗᓂᒃ.  ᐅᑯᐊᖑᔪᑦ 
ᐃᓕᓐᓂᐊᕖᑦ, ᐯᕆᑦᓯᕖᑦ, ᐳᓖᓯᒃᑯ ᐊᓪᓚᕕᖓ, ᐋᓐᓂᐊᕕᒃ, ᑯᐊᐸᒃᑯᑦ ᑐᔪᕐᒥᐅᕕᓪᓗ ᐊᓯᖏᓪᓗ ᓄᓇᓕᐅᑉ 
ᑲᕙᒫᐱᖓᑕ ᐃᓪᓗᖁᑎᖏᑦ.  ᑌᒫᑦᓭᓇᐸᓱᖅ ᐊᑯᓕᕕᒻᒥ ᐱᓇᓱᐊᓚᐅᔪᒻᒥᔪᑦ ᐃᕗᔨᕕᒻᒥᓗ ᐱᓇᓱᐊᕈᓯᖓᓂ ᐆᑦᑑᐸ 
17-ᒥ ᐱᒋᐊᕐᓱᑎᒃ 21-ᒧ ᑎᑭᑦᓱᑎᒃ.  

ᐃᓚᖃᕐᓱᑎᒃ ᑐᓴᕈᑎᓕᕆᔨᒃᑯᑦ ᐊᓪᓚᕕᖓᓂᒃ, ᐃᑯᐊᓪᓚᑌᓕᑎᑦᓯᓂᕐᒨᓕᖓᔪᑦ ᑐᓴᕐᑕᐅᔪᑦᓭ ᓇᐅᓕᒫᓄᑦ 
ᓄᐃᑎᑕᐅᒪᔪᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᖃᕆᑕᐅᔭᖁᑎᖓᒍᑦ.  

ᐱᓇᓱᐊᕙᓪᓕᐊᔪᑦ ᓄᐃᑦᓯᓂᐊᕐᓗᑎᒃ ᑕᓪᓕᒪᓂᒃ ᓀᑦᑐᓂᒃ ᑕᕐᕋᓕᔮᕌᐱᑦᓴᓂᒃ ᑐᕌᓗᐊᖕᖑᐊᓱᑎᒃ 
ᓯᕗᓪᓕᐅᔭᐅᖁᔭᐅᓯᒪᔪᓂᒃ ᐅᖄᒍᑕᐅᓚᐅᔪᓂᒃ ᐊᕐᕌᒍᑕᒫᕐᓯᐅᑎᑦᑕ ᑲᑎᒪᓂᕆᔭᖓᓂ ᐃᑯᐊᓚᒨᓕᖓᔪᐃᑦ 
ᑭᓯᑕᐅᒪᐅᑎᖏᑎᒍᑦ, ᐱᓗᐊᕐᑐᒥᒃ: ᓱᐴᕈᓯᔭᐅᑏᑦ, ᐃᓪᓗᐅᐲᑦ ᐃᑯᐊᓪᓚᑐᑦ, ᑯᒃᓴᓇᕐᑐᐃᑦ ᐱᐅᒃᑯᑏᑦ, ᐃᒐᓕᕐᒥ 
ᐃᑯᐊᓪᓚᑐᑦ ᐊᓂᕐᕋᒥᓗ ᐃᑯᐊᓪᓚᑌᓕᑎᑦᓯᓃᑦ.  

 

ᐅᐃᒪᓇᕐᑐᓕᕆᓂᕐᒥᒃ ᐸᕐᓀᓂᖅ  

 

ᓄᓇᕕᒻᒥ ᐅᐃᒪᓇᕐᑐᓕᕆᓂᕐᒥ ᐊᑐᐃᓐᓇᐅᒪᓂᕐᒧᑦ ᐸᕐᓀᓯᒪᐅᑎᒃ (NEPP) 

ᐸᕐᓀᓂᖅ ᐱᕙᓪᓕᐊᔭᐅᓂᖓᓗ ᓄᓇᕕᒻᒥ ᐅᐃᒪᓇᕐᑐᓕᕆᓂᕐᒧᑦ ᐊᑐᐃᓐᓇᐅᓂᕐᒧᑦ ᐸᕐᓀᓂᖅ(NEPP) ᑲᔪᓯᕗᖅ, 
ᑕᒡᒍᒧᓪᓗ ᑐᓴᕐᑕᐅᑎᑦᓯᓃᑦ ᐅᖄᒍᑎᖃᕐᓃᓗ ᐊᑑᑎᑕᓚᐅᔪᕗᑦ ᓄᓇᓖᑦ ᑲᕙᒫᐱᖏᑦᑕ ᐊᓪᓚᕕᖏᓐᓂ ᐳᕕᕐᓂᑐᒥ 
ᐆᑦᑑᐸ 4-ᒥ.  ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᕐᒧᑦ ᐱᓇᓱᑦᑎᖓ ᐱᓇᓱᐊᕐᓂᖃᓛᒥᔪᑦ ᑐᑭᓯᒪᑎᑦᓯᔨᐅᓗᓂ 
ᓄᓇᓖᑦ ᑲᕙᒫᐱᖏᓐᓂᒃ ᐃᑉᐱᒋᔭᖃᕐᓗᓂᓗ ᑐᓴᐅᒪᑎᑕᐅᓕᐅᒥᔭᒋᐊᖃᕐᓂᖏᓐᓂᒃ ᑖᑦᓱᒥᖓ ᓄᓇᓕᐅ 
ᐅᐃᒪᓇᕐᑐᓕᕆᓂᕐᒧᑦ ᐊᑐᐃᓐᓇᐅᒪᑦᓯᐊᕆᐊᖃᕐᓂᖏᑦᑕ ᐸᕐᓀᓯᒪᐅᑎᖓᓂᒃ (MEPP).  

ᓯᕗᓪᓕᐸᐅᑦᓱᓂ ᑲᑎᒪᓂᖃᓕᓚᐅᕐᒥᔪᑦ ᓄᓇᕕᒻᒥ ᓄᓇᓕᓕᒫᑎᒍᑦ ᐅᐃᒪᓇᕐᑐᓕᕆᓂᕐᒧᑦ 
ᐊᑐᐃᓐᓇᐅᓯᒪᑦᓯᐊᕆᐊᖃᕐᓂᖏᓐᓄᑦ ᐊᔪᖀᒋᐊᕐᑎᖏᑦᑕ ᑲᑎᒪᔨᒋᑦ (N-REPAC) ᑲᑎᒪᖃᑎᖃᕐᓱᑎᒃ ᓄᓇᓕᓕᒫᑦ 
ᑎᒥᐅᔪᖁᑎᖏᓐᓂᒃ ᒪᓂᔨᑦᓱᑎᒃ ᓄᓇᕕᒻᒥ ᐅᐃᒪᓇᕐᑐᓕᕆᓂᕐᒧᑦ ᐊᑐᐃᓐᓇᐅᒪᓂᕐᒧᑦ ᐸᕐᓀᓯᒪᐅᑎᖓᓂ 
ᑲᔪᓯᓛᕐᓂᐊᓱᑎᒃ 2023-ᒥ ᑐᖕᖓᕕᓕᕐᑐᐃᓯᐊᒍᒪᓂᕐᒧᑦ ᐃᓗᓐᓀᓄᑦ ᐱᓇᓱᐊᖃᑎᒌᑦᑐᓄᑦ 
ᐱᑦᓯᐊᓂᕐᒨᓕᖓᒍᑎᑦᓴᓂᒃ.  

 

ᐃᓂᓪᓚᓯᒪᖕᖏᑐᖅ ᓄᓇ (UT) 

ᐅᓇᒻᒥᓱᑦᑐᑦ ᑐᔫᑎᖃᖃᑦᑕᖏᓐᓇᑐᑦ ᐅᐃᒪᓇᕐᑐᓯᐅᑎᖁᑎᒥᓂᒃ 2022-2023-ᒨᓕᖓᔪᓂ ᓄᓇᒦᓪᓗᑎᒃ 
ᐱᓇᓱᐊᕐᓂᓴᒥᓂᒃ, ᑕᒡᒎᓇ ᐱᔭᕆᐊᑭᓪᓕᑎᑦᓯᒪᓚᖓᔪᖅ ᖃᐅᔨᒪᔭᐅᒍᑎᐅᒋᐊᓖᑦ 
ᐅᐃᒪᓇᕐᓯᔪᕕᓂᐅᔪᖃᑲᓪᓚᒐᔭᕐᓂᐸᑦ.  

 

ᓄᓇᕕᒻᒥᐅᑦ ᑲᑎᓐᓂᖓ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ  

ᓄᓇᕕᒻᒥᐅᑦ ᑲᑎᓐᓂᖓ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᐊᑑᑎᓛᕐᑐᖅ ᑎᓯᒻᐸ 11-13ᒧᑦ ᑐᔪᕐᒥᐅᕕᒻᒥ Courtyard 
Marriot ᒪᓐᑐᔨᐊᒥ.  ᐃᑲᔪᕐᓯᒪᓂᖃᓛᕐᒪᑦ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᔨᒃᑯᓂᒃ ᐃᓗᓐᓈᒍᑦ ᑕᑯᑦᓯᐊᓂᐊᕐᒪᑕ 
ᑐᑭᓯᒋᐊᓪᓚᒍᑎᒋᑦᓯᐊᓗᒋᓪᓗ ᐊᔾᔨᐅᖏᓐᓂᖓᓂᒃ ᓄᓇᕕᒻᒥ ᕿᓂᕐᓂᒨᓕᖓᔪᑦ ᐱᐅᓕᑦᓯᓂᕐᒨᓕᖓᔪᓪᓗ 
ᐊᑑᑎᔭᐅᓲᑦ, ᐅᓐᓂᑑᔾᔨᓛᕐᓗᑎᓪᓗ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑲᑎᒪᔨᖏᓐᓄ ᒫᓐᓇᓯᐅᑎᑦᓴᓂᒃ 
ᐊᕗᖓᐅᓕᓂᕐᒨᓕᖓᔪᑦᓴᓂᓗ ᓄᓇᕕᒻᒥ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᓯᕗᓪᓕᐅᔭᐅᒋᐊᓕᓐᓅᓕᖓᔪᑦᓴᓂᒃ.  

ᙯᖁᔨᒍᑏᑦ ᐊᐅᓪᓚᑎᑕᐅᒪᓕᕐᑐᑦ ᐱᖓᓱᓄᑦ ᑭᒡᒐᑐᕐᓂᐊᓗᑎᒃ ᐱᓯᒪᓗᑎᒃ ᓄᓇᕕᒻᒥ ᓄᓇᓕᖏᑦᑕ ᑲᕙᒫᐱᖓᓂᒃ 
ᐃᓚᐅᓪᓚᕆᒋᐊᓖᓪᓗ ᐱᓇᓱᐊᖃᑕᐅᓲᑦ ᐃᓚᐅᑎᓪᓗᒋᑦ ᓄᓇᕕᒻᒥ ᑎᒥᒻᒪᕆᖁᑎᖏᑦ ᐊᒻᒪᓗᒋᐊᓪᓚᒃ ᑯᐯᒃᑯᓂᒃ 
ᑲᕙᒪᑐᖃᒃᑯᓂᓗ ᐱᓯᒪᔪᑦ.  

ᐊᐅᒡᒍᓯᒥ ᐊᖏᕐᑕᐅᓂᖃᓚᐅᔪᖅ ᑯᐯᒃ ᑲᕙᒪᖓᓂᒃ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᓄᑖᑦ ᐱᕙᓪᓕᐊᒍᑎᑦᓭᑦ ᑮᓇᐅᔦᑦ 
(SARNIF) ᕿᒥᕐᕈᒋᐊᓪᓚᓂᑦᓴᒧᑦ ᐊᓂᒍᕐᑐᓂᒃ ᕿᓂᕐᓂᐅᖃᑦᑕᓯᒪᔪᑦ ᐱᐅᓕᑦᓯᓂᐅᖃᑦᑕᓯᒪᔪᓄᓪᓗ ᓄᓇᕕᒻᒥ 
ᓄᐃᑦᓯᕙᓪᓕᐊᓚᖓᓗᑎᒃ ᐃᓂᓪᓚᖓᐅᓯᐅᓂᐊᕐᑐᒥᒃ ᓯᕗᓂᕐᒥ ᓯᕗᓪᓕᐅᔭᐅᖁᔭᐅᔪᓂᒃ ᐊᑑᑎᓂᐅᖃᑦᑕᓂᐊᕐᑐᓂᓗ.  
ᓄᓇᓕᓕᒫᑎᒍᑦ ᓇᓗᓀᒃᑯᑌᑦ ᐊᐅᓚᑦᓯᒍᓯᖅ ᓄᐃᑕᐅᓛᕐᑐᖅ ᓯᕗᓂᕐᒥ ᐱᓂᐊᕐᓂᓴᓄᑦ ᐱᒋᐅᕐᓴᒍᑎᑦᓴᓄᓪᓗ 
ᐊᐅᓚᑕᐅᓗᑎᒃ ᓄᓇᓖᑦ ᕿᓂᕐᓂᒧᑦ ᐱᐅᓕᑦᓯᓂᕐᒧᓗ ᑐᑭᒧᐊᕐᑎᓯᔨᖏᓐᓄ ᑕᕝᕙᓂ ᐊᕐᕌᒍᓂ ᐱᖓᓲᓚᖓᔪᓂ.   

ᑎᑭᐅᑎᒍᒪᒍᑦᑎᒋᑦ ᑖᓐᓇ ᐃᓱᒪᒋᔭᕗᑦ ᐊᐅᓚᑦᓯᔨᖃᑦᓯᐊᕆᐊᖃᓚᖓᔪᖅ ᑐᑭᒧᐊᕐᑎᓯᔨᒥᒃ ᐱᓇᓱᑦᑎᑖᕆᔭᐅᓗᓂ 
ᐊᒻᒪᓗᒋᐊᓪᓚᒃ ᖃᐅᔨᓴᕐᑎᓭᑦ ᐅᐸᐅᑎᖃᑦᑕᓛᕐᑎᓗᒋᑦ ᓄᓇᓕᓕᒫᓄᑦ ᓈᒻᒪᓈᑦᓯᐊᑐᒥᒃ ᑐᑭᓯᒍᒪᒧᑦ 
ᐊᑑᑎᓂᐅᖃᑦᑕᓯᒪᔪᓂᒃ.  

 

ᖃᒥᑎᕆᔩᑦ ᐱᒋᐅᕐᓴᑎᑕᐅᓂᖓ  

ᖃᒥᑎᕆᔩᑦ ᐱᖏᐅᕐᓴᑎᑦᓯᓂᕐᒧᑦ ᐱᓇᓱᑦᑎ ᐊᑐᐃᓐᓇᕈᕐᑎᕆᓚᐅᔪᖅ, ᑐᑭᒧᐊᕐᑎᓯᑦᓱᓂᓗ ᐅᐸᐅᑎᑲᑦᑕᓱᓂᓗ 
ᐃᓚᖃᕐᓱᓂ ᓄᓇᕕᒻᒥ ᓄᓇᓕᓕᒫᑎᒍᑦ ᐃᓕᓐᓂᐊᑎᑦᓯᔨᒥ ᐃᓕᓐᓂᐊᑎᑦᓯᓂᐊᕐᓱᑎᒃ ᐃᓕᓐᓂᐊᕆᐊᖕᖓᑕᐅᓲᒥᒃ 
ᐱᒋᐅᕐᓴᐅᑎᓂᒃ. ᓯᕗᓪᓖᑦ ᑫᕙᓪᓚᒍᓰᑦ 21 ᑲᖏᕐᓱᐊᓗᔾᔪᐊᒥ ᐃᓕᓐᓂᐊᑎᑦᓯᓂᖃᓚᐅᔪᖅ ᑕᓪᓕᒪᓄ ᐱᒋᐅᕐᓴᑐᓄ 
ᓯᑦᑎᒻᐸ 23-25ᑦᒧ, ᐆᑦᑑᐸ 14-16ᒧᑦ ᖁᐊᕐᑕᒥ ᐱᖓᓲᔪᕐᑐᓄᑦ ᐱᒋᐅᕐᓱᑐᓄ. ᒪᕐᕈᐃᑦ 21 ᑫᕙᓪᓚᒍᓯᓅᓕᖓᔪᑦ 
ᐸᕐᓀᑕᐅᓕᕆᕗᑦ ᑕᕝᕙᓂ ᐊᕐᕌᒍᒃ ᐃᓱᓕᓚᐅᕐᑎᓇᒍ, ᖁᐊᕐᑕᒥ ᑕᓯᐅᔭᒥᓪᓗ.  

ᓯᑦᑎᑉᐸ 10-ᒥ 16-ᒧ, ᖃᖓᑦᑕᔫᓂᒃ ᐱᐅᓕᑦᓯᓂᖅ ᖃᒥᑎᕆᔨᓄᓪᓗ ᐱᒋᐅᕐᓴᑎᑦᓯᓂᖅ ᐊᑑᑎᓚᐅᔪᖅ ᐃᓚᖃᕐᓱᓂ 
ᐃᓕᓐᓂᐊᑎᑦᓯᓕᓂᕐᒥᒃ ᐅᑯᓇᓂ ᓄᓇᓕᓐᓂ:  ᑰᑦᔪᐊᖅ (7 ᖃᒥᑎᕆᔩᑦ) ᑲᖏᕐᓱᐊᓗᔾᔪᐊᖅ (5 ᖃᒥᑎᕆᔩᑦ) 
ᑲᖏᕐᓱᒥᓗ (10 ᖃᒥᑎᕆᔩᑦ), ᑲᑎᓕᒫᕐᓱᑎᒃ 22 ᖃᒥᑎᕆᔩᑦ ᑖᒃᑯᓇᖕᖓ ᓄᓇᓕᓐᓂ ᐱᖓᓱᓂᒃ ᐱᓯᒪᔪᑦ 
ᐃᓚᐅᓚᐅᕐᑐᑦ ᐱᒋᐅᕐᓴᑎᑕᐅᑎᓪᓗᒋᑦ.   

ᑲᔪᓯᔪᒥᒃ ᐃᓚᐅᓃᑦ ᑖᒃᑯᓇᓂ ᑕᕐᕿᓂ ᐱᖓᓱᓂ ᐃᓚᖃᕐᓱᑎᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ 
ᐃᖏᕐᕋᐅᑎᓕᕆᕕᖓᓂᒃ ᒥᕝᕕᒥ ᐅᐃᒪᓇᕐᑐᓕᕆᓂᕐᒧᑦ ᐃᓕᒪᓇᕐᑐᒦᑦᑎᓯᑦᑌᓕᓂᕐᒧᑦ ᐱᒋᐅᕐᓴᓂᕆᓚᐅᔭᖏᑦ 
ᐃᑲᔪᕐᓯᒪᓚᐅᕐᖁᑦ ᑕᒣᓐᓄ ᐱᓇᓱᐊᕐᕖᓄᑦ.  

ᖃᒥᑎᕆᔩᑦ ᐊᖓᔪᕐᖄᖏᑦ ᑐᓴᕐᑎᑕᐅᓚᐅᔪᑦ ᑲᔪᖏᕐᓴᓱᒋᓪᓗ ᖃᒥᑎᕆᔨᖁᑎᖏᑦ ᐃᓚᐅᓕᓛᕐᑎᓗᒋᑦ 
ᓄᓇᓕᒻᒦᓗᑎᒃ ᐋᓐᓂᓯᒪᔪᓕᕆᐅᑎᓂᒃ ᐃᓅᓕᑦᓯᒍᓐᓇᓂᕐᒧᓗ ᐃᓕᓐᓂᐊᓂᖃᕐᑎᑕᐅᓛᕐᑎᓗᒋᑦ ᑲᑎᕕᒃ 
ᐃᓕᓴᕐᓂᓕᕆᔨᒃᑯᓄᑦ ᐱᒋᐅᕐᓴᑎᑕᐅᓗᑎᒃ.  

 

ᐃᑲᔪᕐᓯᒪᓂᖅ ᓄᓇᓖᑦ ᑲᕙᒫᐱᖏᓐᓂᒃ  

ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᑦᑏᑦ ᐅᐸᐅᑎᓚᔪᑦ ᐅᒥᐅᔭᒧᑦ ᓯᑦᑎᒻᐸ 29-ᒥᒃ ᐆᑦᑑᐸ 4-ᒧ 
ᐃᓕᔨᒋᐊᕐᑐᓱᑎᒃ ᐋᕐᕿᓱᕐᑕᕕᓂᕐᒥᓂ ᖃᓪᓗᑎᐅ ᐊᐅᓚᔪᖓᓂᒃ ᖃᒥᑎᕆᐅᑎᐅᑉ ᖃᐴᔭᖃᐅᑎᐊᓗᓂᒃ ᖃᒥᑎᕆᐅᑎᐅ 
ᓄᓇᒃᑰᔫᖓᑕ.  ᓴᓇᒋᐊᑐᓪᓗᐊᖏᑦᑐ ᐱᔾᔪᔨᓃᓪᓗ ᓄᓇᓕᐅᑉ ᐊᐅᓚᔪᓕᕆᔨᖓᓄᑦ ᐋᕐᕿᓱᕐᑕᐅᖑᓱᐊᔪᑦ 
ᐅᑕᕐᕿᖏᓐᓇᕋᒥᒃ ᐃᓚᑦᓴᖏᓐᓂᒃ ᖃᒥᑎᕆᐅᑎᐅᑉ ᑎᑭᒋᐊᖃᕐᒪᑕ ᐋᕐᕿᓯᒪᑦᓯᐊᓛᖁᒧᑦ.  

FTO ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᑦᑏᑦ ᐅᐸᐅᑎᓚᔪᖅ ᑲᖏᕐᓱᐊᓗᔾᔪᐊᒧᑦ ᐃᑲᔪᕆᐊᕐᓱᓂ 
ᑲᑦᓱᙰᓕᓭᓂᕐᒥᒃ ᖃᒥᑎᕕᖓᑕ ᖃᒥᑎᕆᔨᖏᓐᓂᒃ ᐊᒻᒪᓗᒋᐊᓪᓚᒃ ᑲᖏᕐᓱᔪᐊᒥ ᓵᖓᓯᖁᓪᓗᒋᑦ ᐸᕐᓀᓂᖃᖁᓪᓗᒋᓪᓗ 
ᐊᐅᓪᓚᓯᒪᓕᕋᓗᐊᕐᐸᑦ ᖃᒥᑎᕆᔩᑦ ᐊᖓᔪᕐᖄᖓ.  

ᐊᓯᖏᑦ ᐱᕙᓪᓕᐊᓯᒪᔪᑦ  

ᐅᐸᐅᑎᔭᐅᓚᐅᕐᒥᔪᑦ ᓖᓴ ᐅᑲᒧ ᐃᓅᓕᑭᐊᒃᑯᓂᒃ Innulicare, ᐱᔪᓐᓇᓂᓕᒃ ᐃᓱᒪᓕᕆᔨᒃ ᐱᓂᕐᓗᒪᕆᑦᑐᕕᐅᔪᖃᕐᒪᑦ, 
ᐸᕐᓀᑕᐅᑦᓱᓂ ᐳᕕᕐᓂᑐᒥ ᓯᑦᑎᒻᐸ 19-ᒥᒃ ᓯᑦᑎᒻᐸ 22-ᒧ ᐱᔾᔪᔨᒍᑎᒥᓂᒃ ᐊᑐᐃᓐᓇᐅᑎᑦᓯᓱᓂ ᓄᓇᓕᐅᑉ 
ᖃᒥᑎᕆᔨᖏᓐᓄᑦ.  

ᐱᔪᓐᓇᓂᓕ ᔮᒪᖄᑉ ᐊᐅᓚᔪᓕᕆᔨᖓ ᐃᓕᔨᓚᐅᔪᖅ ᒪᕐᕉᓂᒃ ᕿᐊᖕᖑᔫᑉ ᐊᐅᓚᔪᒋᓐᓂ ᓴᓪᓗᓂ ᓯᑦᑎᒻᐸ 25-ᒥᒃ 
ᐆᑦᑑᐸ 3-ᒧ.  ᕿᓂᕐᓂᒧᑦ ᐱᐅᓕᕐᑎᓯᕐᒧᓗ ᐅᒥᐊᖓ ᐊᑐᕈᓐᓇᓯᐊᓕᕐᑐᖅ, ᐅᐸᑦᑕᐅᒋᐊᓪᓚᓛᕐᒥᓱᑎᒃ 
ᐅᒥᐊᕐᑐᓇᕐᓯᓚᐅᕐᑎᓇᒍ 2023-ᒥ.  

ᓄᓇᓕᖓᑕ ᑲᖏᕐᓱᔪᐊᑉ ᑎᑭᑕᐅᓚᓕᕐᒥᔪᖅ ᑭᖑᓪᓕᐹᖓᒍᑦ ᐅᒥᐊᕐᔪᐊᑯᒃ, ᓄᑖᒥᒃ ᐱᐅᓕᕐᓯᓂᕐᒧᑦ ᐅᒥᐊᒥᒃ.  
ᑎᑭᑕᐅᑦᓯᐊᑐᐹᓗᓚᐅᔪᑦ ᓄᓇᓕᖓ ᓇᓗᓀᕐᑕᐅᓯᐊᕐᓱᓂᓗ ᐃᓕᑕᕆᔭᐅᓂᑎᒍᑦ ᖁᓖᑦ ᓄᑖᑦ ᐅᒥᐊᕐᑐᒍᓐᓇᖃᑦᑕᓂᐊᕐᑐᑦ 
ᕿᓂᕐᑕᐅᔪᖃᒋᐊᖃᓕᕐᐸᑦ Canadian Coast Guard Auxiliary ᐃᓚᐅᓕᕐᓗᑎᒃ ᐅᒥᐊᕐᑐᑎᐅᒌᓲᓄᑦ.  
ᑭᖑᓪᓕᐹᕐᓯᐅᑎᐅᓗᓂ ᓇᓗᓀᕐᓯᓂᖃᓛᕐᑐᑦ ᓯᑯᐃᔭᓕᕐᐸ ᐊᕐᕌᒍᑦ.  

ᐊᕐᕌᒍᑕᒫᕐᓯᐅᑎᒃ ᑯᐯᒃᑯ ᐃᓕᒪᓇᑦᑐᒦᑦᑎᓯᑌᓕᔨᖏᑦᑕ ᑲᑎᒪᓂᖓ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ 
ᐊᑑᑎᓚᐅᔪᕗᖅ ᑯᐯᒃᓯᑎᒥ ᐆᑦᑑᐸ 17-19, ᑐᑭᒧᐊᕐᑎᓯᔨᖓ ᑲᔪᓯᑎᑦᓯᔨᖓᓗ ᐁᓯᒪᓚᐅᔫᒃ ᑭᒡᒐᑐᕐᓱᑎᒃ 
ᐱᓇᓱᐊᕐᕕᒥᓂᒃ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐊᕐᕌᒍᑕᒫᕐᓯᑎᖓᑕ ᓇᓪᓕᐅᓂᕐᓯᐅᑕᓂᖓᓂ.  ᑕᕝᕙᓂ ᐊᕐᕋᒍᒥ, 
ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᐊᕐᕕᖓ ᐃᓕᑕᕆᔭᐅᓂᖃᓚᐅᔪᖅ 
ᓯᕗᖕᖐᓯᒪᑦᓯᐊᒍᓐᓇᓂᕐᒧᑦ ᐊᑐᐃᓐᓇᒪᑦᓯᐊᒍᓐᓇᓂᕐᒧᓗ ᐃᓕᑕᕆᔭᐅᒍᑎᖃᕐᓱᑎᒃ ᓯᕗᓕᕈᓐᓇᕆᐊᖏᑦ ᑲᔪᓯᑎᑦᓯᓂᕐᒧᑦ 
ᓄᓇᕕᒻᒥ ᐅᐃᒪᓇᕐᑐᓕᕆᓂᕐᒧᑦ ᐊᑐᐃᓐᓇᐅᒪᑦᓯᐊᕆᐊᖃᕐᓂᖓᑕ ᐸᕐᓀᓯᒪᐅᑎᖓᓄ ᖃᓂᕐᒪᓵᓗᓚᐅᔪᒥ ᐊᒻᒪᓗᒋᐊᓪᓚᒃ 
ᐃᓂᓪᓓᓯᒪᒋᐊᖓ ᓇᐅᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᐊᕐᕕᖓᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓂ.  

 

 

ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᐅᑉ ᐱᓇᓱᐊᕐᕕᖓ  
 
ᑯᔩᒃ ᓕᓐᖄ, ᑰᑦᔪᐊᖅ  
ᐅᖄᓚᐅᑎᒃ 819-964-2961, ext. 2312, ᖃᕆᑕᐅᔭᖓᑕ ᑐᕌᒍᑎᖓ: clingard@krg.ca 
 
ᑲᒦᓪ ᓗᑳᓪᐯᓐ, ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᕐᒥᒃ ᑐᑭᒧᐊᕐᑎᓯᔨ, ᑰᑦᔪᐊᖅ  
ᐅᖄᓚᐅᑎᒃ 819-964-2961, ext. 2268, ᖃᕆᑕᐅᔭᖓᑕ ᑐᕌᒍᑎᖓ: cpayne@krg.ca  
 
ᓲᓂᐊ ᑳᔅᓓ, ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᓂᕐᒥᒃ ᐊᓪᓚᕕᓕᕆᓂᕐᒧᑦ ᑐᑭᒧᐊᕐᑎᓯᔨ, ᑰᑦᔪᐊᖅ  
ᐅᖄᓚᐅᑎᒃ 819-964-2961, ext 2393, ᖃᕆᑕᐅᔭᖓᑕ ᑐᕌᒍᑎᖓ: sgosselin@krg.ca  
 
ᓗᐃ ᐃᐊᒻ ᑎᒥᐊᔅ, ᖃᒥᑎᕆᓂᕐᒥᒃ ᐱᒋᐅᕐᓴᑎᑦᓯᔨ, ᑰᑦᔪᐊᖅ  
ᐅᖄᓚᐅᑎᒃ 819-964-2961, ext. 2272, ᖃᕆᑕᐅᔭᖓᑕ ᑐᕌᒍᑎᖓ: ldemers@krg.ca 
 
ᐱᐊᕐᓘᒃ ᓕᓵᕐ, ᓇᐅᓕᒫᓂᒃ ᐊᑦᑕᓇᕐᑐᒨᕐᑎᓯᑦᑌᓕᔨ ᐃᑯᐊᓪᓚᑌᓕᑎᑦᓯᓂᕐᒧᓗ ᐱᓇᓱᒃᑎ, ᑰᑦᔪᐊᖅ  
ᐅᖄᓚᐅᑎᒃ 819-964-2961, ext. 2398, ᖃᕆᑕᐅᔭᖓᑕ ᑐᕌᒍᑎᖓ: pllessard@krg.ca  
 
ᑯᔨᔅ ᑕᕐᕆᐊᐱᒃ ᓇᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᒃᑎ, (ᐅᖓᕙᒥ) ᑰᑦᔪᐊᖅ  
ᐅᖄᓚᐅᑎᒃ 819-964-2961, ext. 2314, ᖃᕆᑕᐅᔭᖓᑕ ᑐᕌᒍᑎᖓ: KTukkiapik@krg.ca 
 
ᔪᐊᑕᓐ ᔫᓐᔅ, ᓇᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᒃᑎ, (ᑕᓯᐅᔭᕐᔪᐊᑉ ᓯᓈᓂ) ᑰᑦᔪᐊᕌᐱᒃ  

mailto:clingard@krg.ca
mailto:cpayne@krg.ca
mailto:sgosselin@krg.ca
mailto:ldemers@krg.ca
mailto:pllessard@krg.ca
mailto:KTukkiapik@krg.ca


5 
 

ᐅᖄᓚᐅᑎᒃ 819-929-3091, ᖃᕆᑕᐅᔭᖓᑕ ᑐᕌᒍᑎᖓ: jjones@krg.ca  
 
ᓯᑏᕙ ᒍᐊᑲ, ᓇᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᒃᑎ, (ᑕᓯᐅᔭᕐᔪᐊᑉ ᐃᑭᕋᓴᖓᓂ) ᓴᓪᓗᐃᑦ  
ᐅᖄᓚᐅᑎᒃ 819-255-8801, ext. 228, ᖃᕆᑕᐅᔭᖓᑕ ᑐᕌᒍᑎᖓ: swalker@krg.ca  

mailto:jjones@krg.ca
mailto:swalker@krg.ca

	ᑐᓴᕐᑎᓯᐅᑎᒃ

